
	 1. ՀՀ Առողջապահության նախարարություն
	28.11.2023 թ.

	
	N ԱԱ/04/27274-2023

	Ի պատասխան Ձեր 2023 թվականի նոյեմբերի 21-ի թիվ 01/22049-2023 գրության՝ «Հայաստանի Հանրապետության կառավարության 2006 թվականի հունիսի 29-ի N 993-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ դիրքորոշում ներկայացնելու մասին, հայտնում եմ, որ նշված  նախագծի վերաբերյալ առաջարկվում է.
1) Նախագծի 41-րդ կետը շարադրել հետևյալ խմբագրությամբ՝ «Սպանդի կազմակերպումը իրականացնել սույն հավելվածի 2-րդ գլխով սահմանված ընթացակարգերով» (քանի որ նախասպանդային և հետսպանդային զննումը ներառված է սպանդի կազմակերպման գործընթացում):



2) Նախագծի 42-րդ կետի 2-րդ ենթակետը շարադրել հետևյալ խմբագրությամբ՝ «Թեքություն արյան և ջրի կուտակման համար, հետագայում վարակազերծում կատարելու նպատակով»:
3) Նախագծի 43-րդ կետի 6-րդ ենթակետից հանել «կուտակային» բառը:
4) Նախագծի 43-րդ կետի 15-րդ և 16-րդ ենթակետերում նշված թափոնների հավաքման տարաների վերաբերյալ ավելացնել հետևյալ պահանջները՝ «Թափոնները տեղադրվում են կարծր, հերմետիկ կափարիչ ունեցող, դիմացկուն, արտահոսք չունեցող մեկանգամյա կամ բազմակի օգտագործման հատուկ, դրանց հավաքման համար տեղադրված տարողությունների մեջ»։ 
5) Նախագծի 43-րդ կետի 21-րդ ենթակետը պարզաբանման կարիք ունի, քանի որ թափոնների վնասազերծման և ոչնչացման գործընթացը հանդիսանում է լիցենզավորվող գործունեություն:


	 
	



Չի ընդունվել։
Նշված դրույթը սահմանվել է ՀՀ կառավարության 2006 թվականի հունիսի 29-ի  N 993-Ն որոշման 3-րդ գլխի 37-րդ կետին համանման։
Ընդունվել է։


Ընդունվել է։
Ընդունվել է։



Պարզաբանում
Թափոնների վնասազերծման և ոչնչացման գործընթացը կիրականացվի ՀՀ օրենսդրության համապատասխան։


	2․ Սննդամթերքի անվտանգության տեսչական մարմին
	30․11․2023թ․


	
	06․1/15258-2023

	   «Հայաստանի Հանրապետության կառավարության 2006 թվականի հունիսի 29-ի N 993-Ն որոշման մեջ լրացումներ կատարելու մասին» ՀՀ կառավարության որոշման նախագծի այսուհետ՝ Նախագիծ վերաբերյալ հայտնում եմ հետևյալը․
  Եվրասիական տնտեսական հանձնաժողովի կոլեգիայի 2018 թվականի փետրվարի 13-ի N 27 որոշման այսուհետ՝ Որոշում 5-րդ գլխով սահմանված են մթերատու կենդանիների սպանդի օբյեկտներին ներկայացվող անասնաբուժական (անասնաբուժասանիտարական) պահանջները։ Նախագծով սահմանվող պահանջները չեն համապատասխանում վերոգրյալ պահնաջներին։
 Հիմք ընդունելով վերոգրյալը, Սահմանադրության 6-րդ հոդվածի 1-ին մասի պահանջը  և այն հանգամանքը, որ Որոշումը Հայաստանի Հանրապետությունում գործողության մեջ է դրված Կառավարության որոշմամբ, հայտնում եմ, որ Նախագծի ընդունման անհրաժեշտությունը բացակայում է։

	Չի ընդունվել։
«Անասնաբուժության մասին» օրենքում փոփոխություններ կատարելու մասին» և «Սննդամթերքի անվտանգության պետական վերահսկողության մասին» օրենքների կիրարկումն ապահովող միջոցառումների ցանկը հաստատելու մասին» Վարչապետի որոշման նախագիծը Տեսչական մարմինների աշխատանքների համակարգման գրասենյակի կողմից ներկայացվել է Ձեզ կարծիքի և ներկայացված հավելվածի 2-րդ կետի վերաբերյալ որևէ առաջարկություն Սննդամթերքի անվտանգության տեսչական մարմնի կողմից  չի ներկայացվել։
ՀՀ էկոնոմիկայի նախարարության կողմից ներկայացված նախագիծը չի հակասում  Եվրասիական տնտեսական հանձնաժողովի կոլեգիայի 2018 թվականի փետրվարի 13-ի N 27 որոշման այսուհետ՝ Որոշում 5-րդ գլխով սահմանված  մթերատու կենդանիների սպանդի օբյեկտներին ներկայացվող անասնաբուժական (անասնաբուժասանիտարական) պահանջներին։ Վերը նշված որոշմամբ ներկայացված են ընդհանուր պահանջներ, իսկ տարբեր հզորության սպանդանոցները պետք է ունենան իրենց հզորությանը բնորոշ նորմեր։ Ներկայացված նախագիծը վերաբերում է բնակավայրերում սպանդանոցային կետին, որը նույնպես հանդիսանում է սպանդանոցի այլ տեսակ, առանձին շինություն։ Հարկ է նշել, որ կենդանիների սպանդի համար նախատեսված սպանդանոցային  կետերը պետք է համապատասխանեն սպանդի համար սահմանված անասնաբուժական այնպիսի կանոններին, ինչ ներկայացված է նախագծում։ Միաժամանակ կենդանիների սպանդի համար նախատեսված սպանդ կետեր գործում են ԵԱՏՄ անդամ հանդիսացող երկներում՝ օրինակ Ղազախստանի Հանրապետությունում, Ռուսաստանի Դաշնությունում և այլն։    

	3.Տեսչական մարմինների աշխատանքների համակարգման գրասենյակ
	5․12․2023թ․
N 48.56/1965-2023

	Հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 1-ին մասի իրավակարգավորումները՝ Նախագծի նախաբանից առաջարկում եմ հանել «և Հայաստանի Հանրապետության վարչապետի 2023 թվականի նոյեմբերի 7-ի N 1112-Ա որոշմամբ հաստատված ցանկի 1-ին կետը» բառերը:
Նախագծի 1-ին կետով լրացվող 5-րդ գլխով որպես սպանդանոցի նոր տեսակ նախատեսվում է բնակավայրում ժամանակավոր սպանդի տարածքը և սահմանվում վերջինիս ներկայացվող նվազագույն պահաջները։ Մինչդեռ, ո΄չ անասնաբուժության ոլորտը կարգավորող օրենսդրությամբ, ո΄չ էլ մասնավորապես՝ ՀՀ կառավարության 2006 թվականի հունիսի 29-ի N 993-Ն որոշմամբ սահմանված չեն բնակավայրերում ժամանակավոր սպանդի տարածքի հասկացությունը, հետևաբար՝ բացակայում է նաև ժամանակավոր սպանդի տարածքում կենդանիների սպանդի իրականացման հնարավորությունը: Մասնավորապես, ՀՀ կառավարության 2006 թվականի հունիսի 29-ի N 993-Ն որոշման հավելվածի 3-րդ կետով հստակ սահմանվում է, որ սպանդանոցը կարող է լինել առանձին շինության, շինությունների համալիրի տեսքով կամ շարժական կամ մոդուլային կամ մսի կոմբինատների, սառցային կոմբինատների և կենդանական ծագման մթերք արտադրող, վերամշակող կազմակերպությունների կազմում, իսկ 3․2-րդ կետը սահմանում է սպանդանոցների տեսակներն ըստ հերթափոխում իրականացվող մորթի քանակության կամ սպանդային միավորի, ընդ որում՝ փոքր է համարվում մինչև 30 սպանդային միավոր հզորությամբ: Որոշման հավելվածի 1-ին «Ընդհանուր դրույթներ» գլխում ներկայացվում են նաև սպանդանոցին ներկայացվող այլ պահանջներ, որոնց համատեքստում ժամանակավոր սպանդի տարածքի նախատեսումն անհասկանալի է թվում։
Մասնավորապես, ՀՀ կառավարության 2006 թվականի հունիսի 29-ի N 993-Ն որոշման հավելվածի 3-րդ կետով հստակ սահմանվում է, որ սպանդանոցը կարող է լինել առանձին շինության, շինությունների համալիրի տեսքով կամ շարժական կամ մոդուլային կամ մսի կոմբինատների, սառցային կոմբինատների և կենդանական ծագման մթերք արտադրող, վերամշակող կազմակերպությունների կազմում, իսկ 3․2-րդ կետը սահմանում է սպանդանոցների տեսակներն ըստ հերթափոխում իրականացվող մորթի քանակության կամ սպանդային միավորի, ընդ որում՝ փոքր է համարվում մինչև 30 սպանդային միավոր հզորությամբ: Որոշման հավելվածի 1-ին «Ընդհանուր դրույթներ» գլխում ներկայացվում են նաև սպանդանոցին ներկայացվող այլ պահանջներ, որոնց համատեքստում ժամանակավոր սպանդի տարածքի նախատեսումն անհասկանալի է թվում։ 
Ուստի, հիմք ընդունելով վերոգրյալը և ողջունելի համարելով սպանդանոցների մատչելիությունն ապահովելու համար դրանց ներկայացվող պահաջները մեղմացնելու նախաձեռնությունը՝ առաջարկում եմ վերանայել Նախագծով առաջարկվող իրավակարգավորումները՝ դրանք համապատասխանեցնելով ՀՀ կառավարության 2006 թվականի հունիսի 29-ի N 993-Ն որոշման ընդհանուր տրամաբանությանը։ 



	



Պարզաբանում
Նախագծում կատարվել է լրացում և սահմանվել են սպանդանոցի և սպանդանոցային կետի հասկացությունը։ Միաժամանակ սպանդանոցային կետը նույնպես համարվում սպանդանոցի տեսակներից մեկը և սահմանված իրավակարգավորումը վերաբերում է սպանդանոցային կետին, միաժամանակ պահպանելով անասնաբուժասանիտարական պահանջները։ Հարկ է նշել, որ սպանդանոցների պահանջները ըստ հզորության տարբեր են,  իսկ սպանդանոցային կետի պահանջները որոշակիորեն տարբերվում են և առավել մեղմ են։  Միաժամանակ սպանդանոցային կետի այլ տարածքներ կիրառվում են ԵԱՏՄ անդամ հանդիսացող այլ երկրներում անասնահամաճարակային իրավիճակից ելնելով  ապահովելով հասանելիությունը գյուղական բնակավայրերում։ 

	4.ՀՀ ֆինանսների նախարարություն
	7.12.2023թ․
N 01/11-1/23565-2023

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2006 թվականի հունիսի 29-ի N 993-Ն որոշման մեջ լրացումներ կատարելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:

	

	5.ՀՀ արդարադատության նախարարություն
	22․12․2023թ․
N 27.3/54583-2023

	        «Հայաստանի Հանրապետության կառավարության 2006 թվականի հունիսի 29-ի N 
993-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծով նախատեսվում է Հայաստանի Հանրապետության կառավարության 2006 թվականի հունիսի 29-ի N 993-Ն որոշման (այսուհետ՝ որոշում) հավելվածում կատարել լրացում նոր՝ 5-րդ գլխի տեսքով, որով սահմանվում է «Բնակավայրերում ժամանակավոր սպանդի տարածքին ներկայացվող նվազագույն պահանջները»: Որոշման նախաբանում, որպես լիազորող նորմ, հղում է կատարված «Անասնաբուժության մասին» օրենքի (այսուհետ՝ օրենք) 6-րդ հոդվածի 1-ին մասի 24-րդ կետին, համաձայն որի՝ կառավարությունը սահմանում է  սպանդանոցներում գյուղատնտեսական կենդանիների սպանդի կազմակերպման կարգը և ներկայացվող պահանջները: Այս կապակցությամբ հարկ է նկատել, որ օրենքի 3-րդ հոդվածի 1-ին մասի 31-րդ կետը սահմանում է կենդանիների սպանդ հասկացությունը, որը մարդու սպառման համար նախատեսված կենդանական ծագման հումքի և մթերքի ստացման նպատակով սպանդանոցներում կատարվող կենդանիների սպանդն է, ներառյալ` որոշակի հիվանդությունների դեպքում թույլատրված սանիտարական սպանդը, իսկ օրենքի 38-րդ հոդվածի 1-ին մասը սահմանում է, որ կենդանիների սպանդն իրականացվում է սպանդանոցներում, շշմեցումից հետո արագ կերպով` հավաստիանալով, որ գիտակցության և արյունաքամության ընթացքում կենդանին եղել է անզգայուն: Վերոգրյալից պարզ է դառնում, որ կենդանիների սպանդը պետք է իրականացվի սպանդանոցներում, իսկ լիազորող նորմը կառավարությանը լիազորում է սահմանել սպանդանոցներում գյուղատնտեսական կենդանիների սպանդի կազմակերպման կարգին ներկայացվող պահանջները, մինչդեռ նախագծով նախատեսվում է սահմանել  բնակավայրերում ժամանակավոր սպանդի տարածքին ներկայացվող նվազագույն պահանջները:
     Բացի այդ նախագծով նոր լրացվող 40-րդ կետով կիրառվում է «Բնակավայրերում ժամանակավոր սպանդի տարածք (շինություն)», իսկ 41-րդ և 43-րդ կետերով «սպանդային տարածք», 42-րդ կետում «սպանդի տարածք» ձևակերպումները, մինչդեռ «Նորմատիվ իրավական ակտերի մասին» օրենքի 15-րդ հոդվածի 2-րդ մասի համաձայն՝ Նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ:
     Միաժամանակ հարկ ենք համարում հայտնել, որ նախագծի հիմնավորման նպատակը և բնույթը բաժնում նշվում է, որ անհրաժեշտություն կա Հայաստանի Հանրապետության բոլոր մարզերում սպանդանոցների հասանելիության ապահովման հետ կապված սահմանել բնակավայրերում փոքր տիպի սպանդային տարածքների նվազագույն պահանջներ(…), մինչդեռ նախագծով նախատեսվում է սահմանել բնակավայրերում ժամանակավոր սպանդի տարածքին ներկայացվող նվազագույն պահանջները:
    Նկատի ունենալով վերոշարադրյալը՝ գտնում ենք, որ նախագծով նախատեսված լրացումը խնդրահարույց է և ունի վերանայման կարիք:

	Ընդունվել է։ 




















2․Ընդունվել է։ 





3․Ընդունվել է։





Պարզաբանում
Նախագծում կատարվել է լրացում և սահմանվել է «սպանդանոցային կետ» հասկացությունը։ Ինչպես շարժական, մոդուլային  սպանդանոցը, այնպես էլ սպանդանոցային կետը սպանդանոցի տեսակներից է։ 

	6․ ՀՀ տարածքային կառավարման և ենթակառուցվածքների նախարարություն
	8․01․2024թ․
ԳՍ/15․2/182-2024

	Հայտնում ենք, որ Հայաստանի Հանրապետության կառավարության 2006 թվականի հունիսի 29-ի թիվ 993-Ն որոշման մեջ  փոփոխություն և լրացում կատարելու մասին ՀՀ կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունն առաջարկություն և դիտողություն չունի։

	

	Հաշվի առնելով Ֆինանսատնտեսական նախարարական կոմիտեի 2024 թվականի հունվարի 15-ի նիստի ընթացքում ներկայացված առաջարկությունը՝ նախագիծը լրամշակվել է և կատարվել է լրացում՝ սահմանելով համայնքների և բնակավայրերի ցանկը։ 

	


	
